Өмір Есқали
Абыройы асқақ азамат
М. Қозыбаев атындағы СҚМУ-дың ұйымдастыруымен белгілі жазушы-журиалист, қоғам кайраткері, облыстың құрметгі азаматы Жарасбай Сүлейменовтің 70 жылдық мерейтойына арналған «Журналист. Қайраткер, Қаламгер» атты дөңгелек үстел өтті.
Саналы ғұмырының жарты ғасырға жуығын журналистика саласына арнап келе жатқан Ж.Сүлейменовті  республика жұртшылығы мағжантанушы ретінде де жақсы біледі. Қазақстан Жазушылар одағының облыстық филиалының төрағасы, «Мағжан» әдеби - көркем көпшілік журналының бас редакторы, «Қызылжар - Ақпарат» ЖШС-ның директоры  ретінде  Алты алаштың  ақиық ақынының өмірі мен шығармашылығы туралы қазақ, орыс тілдерінде бірнеше жинақ, энциклопедия  шығарды. «Қожаберген», «Мәңгілік елдің мәңгілік мақтанышы»,  «Дауылпаз баба Қожаберген» кітаптарын баспаға әзірледі. Ондаған әңгіме мен повесть, эсселер  жинақтарының авторы. 

Алқалы басқосуды ғылым және инновациялар жөніндегі проректор, тарих ғылымдарының докторы Ақмарал Ыбыраева жүргізіп, алғашқы сөзді Л.Н.Гумилев атындағы  Еуразия  ұлттық  университетінің  профессоры  Серік  Негимовке  берді.

